
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মস্তক বিক্রয়



চলিল কাশীরাজ যুদ্ধসাজে,—
 কোশলরাজ হারি রণে

রাজ্য ছাড়ি দিয়া ক্ষুব্ধ লাজে
 পলায়ে গেল দূরবনে।

কাশীর রাজা হাসি কহে তখন
 আপন সভাসদ মাঝে-

“ক্ষমতা আছে যার রাখিতে ধন
 তা’রেই দাতা হওয়া সাজে।”



সকলে কাঁদি বলে—“দারুণ রাহু
 এমন চাঁদেরেও হানে?

লক্ষী খোঁজে শুধু বলীর বাহু
 চাহে না ধর্ম্মের পানে।”

“আমরা হইলাম পিতৃহারা”-
 কাঁদিয়া কহে দশদিক-

“সকল জগতের বন্ধু যাঁরা
 তাঁদের শত্রুরে ধিক্।”

শুনিয়া কাশীরাজ উঠিল রাগি’
 “নগরে কেন এত শােক?

আমি ত আছি তবু কাহার লাগি
 কাঁদিয়া মরে যত লােক?

	        এই পাতাটি অন্য কোনো ভাষায় উপলব্ধ নয়।

